
ADMINISTRACION LOCAL

PROVINCIAL
DEPUTACION PROVINCIAL DA CORUNA

Area de Servizos Provinciais. Seccién de Servizos Sociais

Bases reguladoras do Programa de subvencions a concellos e outras entidades locais da provincia para o desenvolvemento de servizos
sociais no ano 2016.

SERVIZO DE ACCION SOCIAL, CULTURAL E DEPORTES
SECCION DE SERVIZOS SOCIAIS

Bases reguladoras das convocatorias de subvencions dirixidas aos concellos e outras entidades locais, da Deputacion
Provincial da Coruna, ano 2016.

Na sesion celebrada o dia 17 de novembro de 2015, a Xunta de Goberno acordou aprobar as bases reguladoras das
convocatorias de subvencidns dirixidas aos concellos e outras entidades locais, da Deputacion Provincial da Coruia, ano
2016, que se transcriben de seguido.

A Coruna, 17 de novembro de 2015
O PRESIDENTE O SECRETARIO

Valentin Gonzalez Formoso José Luis Almau Supervia

Bases reguladoras do Programa de subvenciéns a concellos e outras entidades locais da provincia para o desenvolvemen-
to de servizos sociais no ano 2016.

BASES ESPECIFICAS DA CONVOCATORIA (complementarias das bases reguladoras xerais)

Datos da convocatoria

Denominacién: Cor?vocatoria dp programa de subvenciéns di.rixido a pqncellos e outras
entidades locais para 0 mantemento de servizos sociais durante o ano 2016

Referencia: Mantemento FOAXCA

Aplicacion orzamentaria: 0611/231.21/46201

Importe total do crédito consignado: Segundo orzamento de 2016 e modificativo

Importe do orzamento de gastos da actividade: Sen limite

Importe da subvencion que se ha conceder: Méximo 45.000 €

Porcentaxe subvencionable do orzamento de gastos financiable: Ata 0 100% do orzamento de gastos

Coeficiente financiamento: 1

Base 2. Réxime xuridico

Réxime xuridico especifico da convocatoria

- Lei 13/2008, do 3 de decembro, de servizos sociais de Galicia,

- Decreto 99/2012, do 16 de marzo, polo que se regulan 0s servizos sociais comunitarios e o seu financiamento

- Decreto 148/2014, do 6 de novembro, polo que se modifica o Decreto 99/2012, do 16 de marzo, polo que se regulan 0s servizos sociais
comunitarios e o seu financiamento.

- Lei 10/2013, do 27 de novembro, de inclusién social de Galicia

- Lei 3/2011, do 30 de xufio, de apoio a familia e & convivencia de Galicia

- Lei 7/2004, do 16 de xullo, galega para a igualdade de mulleres e homes

- Lei 2/2007, do 28 de marzo, do traballo en igualdade das mulleres de Galicia

- Lei 11/2007, do 27 de xullo, galega para a prevencion e o tratamento integral da violencia de xénero

Base 3. Obxecto

Servizos, programas e actividades subvencionables

As entidades locais poderan solicitar axudas na modalidade de mantemento, programas e promocion de actividades
sempre que o programa estea especificamente contemplado nesta convocatoria.

As entidades locais poderan solicitar un maximo dunha subvencion, € dicir, un s6 programa dos que se citan nesta
convocatoria.

As materias dos servizos sociais abarcan, tanto os servizos sociais comunitarios basicos definidos na Lei 13/2008
art.10 e 11 e comunitarios especificos definidos na Lei 13/2008 art.14.1 e 14.2, como 0S Servizos sociais especializados
contemplados no artigo 12 da Lei 13/2008, de titularidade municipal.

O contido dos programas adaptarase ao definido no Decreto 99/2012, do 16 de marzo, polo que se regulan 0s servizos
sociais comunitarios e o seu financiamento e o Decreto 148/2014 do 6 de novembro, polo que se modifica o Decreto
99/2012, do 16 de marzo, polo que se regulan os servizos sociais comunitarios e 0 seu financiamento.

Poderase presentar a solicitude para un sé programa que se corresponda cun s6 codigo, de entre os que se citan a
continuacion:

PROGRAMAS E SERVIZOS SOCIAIS COMUNITARIOS BASICOS
Codigos:

CCB-1. Programa de valoracién, orientacion e informacion.

CCB-2. Servizo de axuda no fogar.

CCB-3. Servizo de educacién e apoio familiar.

CCB-4. Programa basico de insercion social.

CCB-5.Programa de fomento da cooperacién e solidariedade social.

PROGRAMAS E SERVIZOS SOCIAIS COMUNITARIOS ESPECIFICOS

Programas orientados ao desenvolvemento das seguintes funcions dos servizos sociais comunitarios especificos:

CCE-1.Programa especifico de xestion de centros autorizados de inclusion e emerxencia social.

CCE-2. Programa especifico de inclusion social dirixido a persoas sen fogar.

CCE-3. Programa especifico de inclusion social dirixido a persoas inmigrantes.

CCE-4. Programa especifico de inclusion social dirixido a persoas emigrantes retornadas.

CCE-5. Programa especifico de inclusion social dirixido a persoas da comunidade xitana.

CCE-6.Programa especifico de prevencion e inclusion social dirixido a persoas en risco de exclusion doutras minorias socialmente vulnerables.

CCE-7. Programa especifico de inclusion social dirixido, de xeito integrado, a persoas en risco de exclusion de varios colectivos socialmente
vulnerables diferentes .

CCE-8. Programa especifico de atencién a persoas con limitacions na stia autonomia e ds stas persoas coidadoras, mediante servizos de atencion
ditirna e nocturna.

CCE-9. Programa especifico de atencién a persoas con discapacidade.

CCE-10. Programa especifico de apoio psicosocial e familiar vinculado 4 atencion tempera.

CCE-11. Programa especifico de atencion a persoas maiores mediante equipamentos e servizos que faciliten a prevencion da dependencia e

promocién da autonomia persoal mediante o envellecemento activo e solidario

CCE-12. Programa especifico de atencidn 4 primeira infancia en centros e instalaciéns que posibiliten a conciliacion da vida laboral e familiar.

CCE-13.Programa especifico de asesoramento, atencion e orientacion a mulleres en situacion de especial vulnerabilidade.

CCE-14 Programa especifico de atencién a menores de idade en situacion de risco ou conflito social

CCE-15 Programa especifico de aloxamento alternativo.

CCE-16 Programa especifico de convivencia alternativa.

CCE-17 Programa de xestion doutros equipamentos sociais non residenciais que presten servizos sociais de proximidade (sempre que se xustifiquen
que desenvolven de maneira adaptada as circunstancias locais 0s obxectivos dos servizos sociais comunitarios)

PROGRAMAS E SERVIZOS SOCIAIS ESPECIALIZADOS

Cadigos:

CE-1. Area de familia, infancia e mocidade

CE-2. Area de diversidade funcional

CE-3. Area das persoas maiores

CE-4. Area das drogodependencias e outros trastornos aditivos

CE-5. Area de migracions

CE-6. Area de prevencién da delincuencia e insercion social de persoas ex-internas.

CE-7. Outros colectivos de persoas en risco ou situacion de exclusion ou especiais dificultades de insercion social e/ou laboral.

OBSERVACIONS
No caso de solicitar axuda para o cédigo CE-3. Area das persoas maiores terase en conta as seguintes observaciéns:

Neste c6digo incluiranse como norma xeral proxectos e servizos distintos dos que estan comprendidos na convoca-
toria especifica de actividades de envellecemento activo para as persoas maiores 2016

Excepcionalmente, os proxectos de envellecemento activo que excedan a contia solicitada de 3000 euros, poderan
presentar unha unica solicitude a través desta convocatoria xeral, no cédigo CE-3 para os mesmos programas e nas
mesmas condiciéns contempladas na convocatoria FOO36A, quedando excluidos de solicitar na dita convocatoria.

A Seccion de Servizos Sociais podera remitir as peticions ao programa correspondente dentro da mesma convocatoria
cando se estime que a solicitude esta mal presentada.

No caso de que se estime que a peticidn encaixa noutra convocatoria da Seccién de Servizos Sociais (FOO36A, FOIO0B)
podera realizar o dito cambio, logo do consentimento previo da entidade interesada.

Tendo en conta a inclusion da transversalidade de xénero, poderase solicitar como parte de calquera dos programa
recollidos na convocatoria, sempre que se estime necesario a conciliacion da vida familiar, persoal e laboral, segundo a
natureza da actividade, un servizo especifico de conciliacion. Valorarase a adecuacion do dito servizo por parte do persoal
técnico da seccion de servizos sociais.

Base 4. Exclusions

Exclusions especificas da convocatoria

- No caso das entidades locais de menos de 20.000 habitantes, os programas CCB-1. Programa de valoracion, orientacion e informacién, CCB-2.
Servizo de axuda no fogar CCB-3. Servizo de educacion e apoio familiar, non se poderan solicitar, xa que estes programas son financiados polo Plan
de servizos sociais comunitarios basicos da Deputacion Provincial da Coruia.

- Seran subvencionables para todas as entidades locais as actuaciéns complementarias do SAF (Servizo de axuda no fogar) como: servizo de
empréstito de axudas técnicas para persoas en situacion de dependencia ou dependencia temporal, adaptacions funcionais do fogar, servizo de
podoloxia a domicilio, servizo de fisioterapia a domicilio, alimentacion a domicilio e lavanderia a domicilio dentro do cédigo CCB-2: Servizo de axuda
no fogar.

- No caso do cddigo CCE-13 non serd subvencionable solicitar nesta convocatoria conceptos incluidos na convocatoria FOIO0B

- Os proxectos de envellecemento activo deberdn presentarse, como normal xeral, dentro da convocatoria FOO36A. No caso de que a contia solicitada
exceda dos 3.000 euros, poderase presentar unha Gnica solicitude a través da convocatoria FOAXCA, exclusivamente a través do cédigo CE-3. Area
das persoas maiores.

- Non se poderan subvencionar, con caracter xeral, 0s conceptos de viaxes non xustificados pola actividade, xantares e aqueloutras actividades que
non respondan aos obxectivos sinalados. Asi mesmo, non se financiaran actividades exclusivamente culturais, de lecer e tempo libre.

- Excllense as axudas de custo como gasto subvencionable. Non obstante, subvencionaranse as indemnizacions ao persoal propio ou voluntario
derivadas de gastos de desprazamento e manutencion propios do programa, debidamente xustificados.

- Non se poderan incluir na peticion para actividades de mantemento conceptos que sexan adquisicions inventariables salvo que estea xustificado
pola natureza da actividade e non supere a contia de 600,00 euros.

- Non se subvencionaran actividades que supofian subvencionar a outras entidades.

Base 5. Entidades solicitantes

Requisitos das entidades solicitantes e condicions especificas da convocatoria

Ademais dos requisitos expresados no punto 5 das bases reguladoras, poderan optar aos programas contidos na
presente convocatoria todas as entidades locais da provincia: concellos, organismos auténomos municipais, mancomuni-
dades, consorcios e outras agrupacions de municipios.

Solicitar axuda nesta convocatoria € compatible con presentar unha solicitude na convocatoria de FOO36A, dirixida ao
mantemento de proxectos de envellecemento activo e outra na convocatoria FOIOOB, de fomento da igualdade de xénero e
loita contra a violencia de xénero, sempre que se axusten as condicions establecidas nas convocatorias especificas.

Base 7. Solicitude

7.1. Prazo e presentacion de solicitudes especificas da convocatoria

Inicio do prazo de presentacion de solicitudes: 00:00 horas do dia seguinte ao de publicacién no BOP

Fin do prazo de presentacién de solicitudes: 14:00 horas do dia 18 de decembro de 2015.

7.2. Documentacion

Ademais da documentacion relacionada na base 7.2. das bases reguladoras, as entidades solicitantes tenen que
achegar, de xeito telematico:

Documentacion da entidade. (Asinado telematicamente pola Alcaldia ou persoa na que delegue)

- Proxecto descritivo xeral da actividade, cubrirase segundo o modelo fornecido pola Deputacion

- Orzamento estimado dos gastos derivados da realizacién da actividade, desglosado por conceptos.
- Declaracién doutros ingresos solicitados para a mesma actividade.

Compromisos. Asinado telematicamente pola Alcaldia ou persoa na que delegue.
- Compromiso de emprego dunha linguaxe con perspectiva de xénero

Poderase requirir & entidade para que achegue cantos datos, documentos complementarios e aclaracions resulten

necesarios para a tramitacion e resolucion do procedemento. Este requirimento farase mediante o correo electrénico
indicado.

Base 8. Resolucion

Valoracion das solicitudes

A seleccion das peticions e a contia das subvencions determinarase unha vez consideradas as actividades que se van
realizar, ponderando as seguintes circunstancias:

Criterios de valoracién Puntuacion
Coeficiente de financiamento (entendido como o cociente entre o importe da subvencion solicitada e o importe do orzamento

. . . Ata 30 puntos
estimado de gastos) derivado da solicitude
A adecuacion das actividades que se van realizar ao interese provincial Ata 30 puntos

Proxecto técnico, no que se tera en conta, os antecendentes e deteccion de necesidades, os obxectivos xerais e especificos,
0 ambito supramunicipal, a temporalizacion, a metodoloxia, a coordinacién, plan de difusién, plan de avaliacion, os recursos Ata 30 puntos
humanos e materiais, fontes de financiamento, a calidade técnica e o niimero de persoas usuarias.

0 emprego da lingua galega na realizacién das actividades ou actuacions para as que se solicita a axuda Ata 5 puntos

0 esforzo fiscal. Para a ponderacion desta circunstancia utilizarase a mesma informacion que a utilizada no Plan de obras e
; Ata 5 puntos
servizos para 2016

Terase en conta a aplicacion do principio de transversalidade de xénero nos programas/proxectos presentados dentro
do criterio de valoracion de interese da actividade.

Base 9. Xustificacion e pagamentos

9.2. Consideracions xerais

Exceptuase nesta convocatoria a consideracion relativa a que soamente poderan ser prepagables as subvencions de

importe superior a 5.000 €. Polo tanto, sera prepagable o 50% das subvencions independentemente do seu importe de
concesion.

9.3. Documentacion xustificativa

Para o cobramento da subvencion as entidades deberan presentar unha conta xustificativa simplificada que comprenda
a seguinte documentacion:

- Memoria xustificativa, segundo o modelo fornecido pola Deputacion, que deberd asinar a persoa representante da entidade, identificando o persoal
técnico responsable do programa co seu cargo, nome e apelidos.

- Respecto da certificacion da relacion clasificada de pagos recollida no apartado 9.3.2 das bases reguladoras fanse as seguintes observacions:
No caso excepcional de axudas de emerxencia ou indemnizaciéns a persoas fisicas, nas que proceda aplicar especial proteccion da sta identidade
segundo a normativa vixente de proteccion de datos de caracter persoal, s6 se indicara o NIF da persoa perceptora como dato identificativo.

Base 10. Transversalidade de xénero

A transversalidade de xénero supén a aplicacion do principio de igualdade de oportunidades entre mulleres e homes,
de tal modo que se garante o acceso das persoas en igualdade de condicions, se planifiquen as actuacion tendo en conta
as desigualdades existentes e se identifiquen e avalien os resultados producidos para o avance na igualdade real.

Terase en conta para a valoracién xeral dos proxectos a inclusién do principio de transversalidade de xénero coa finali-
dade de fomentar a igualdade de oportunidades entre mulleres e homes.

A inclusién do principio de transversalidade podera realizarse en cada unha das fases do proxecto. Poderase incluir
a través de: utilizacion dunha linguaxe non sexista asi como no material editado e/ou empregado para a realizacion da
actividade, incluindo algunha actividade especifica de igualdade (formativa, de sensibilizacion, etc.) dentro do programa so-
licitado, a través da definicién de obxectivos xerais ou especificos en relacién coa igualdade de oportunidades entre homes
e mulleres, a través da formulacion de indicadores avaliativos en relacion co fomento da igualdade de xénero, mediante a
obtencién de datos detallados por sexo, etc.

A descricion da inclusion do principio de transversalidade de xénero no programa solicitado realizarase a través do
impreso correspondente.

Terase en conta a aplicacion do principio de transversalidade de xénero nos programas/proxectos presentados dentro
do criterio de valoracién de interese da actividade.

